
PER RATIFIKIMIN E KON}/ENTES SE ORGANIZATES NDERKOMBETARE TE
PUNES (ILO) “PER SHERBIMET E PUNESIMIT, C 88, 1948~

Né mbéshtetje té neneve 78, 83 pika 1 dhe 121 té Kushtetutés, me propozimin e Késhillit
té Ministrave,

KUVENDI
| REPUBLIKES SE SHQIPERISE

VENDOSI:
Neni 1

Ratifikohet konventa e Organizatés Ndérkombétare té Punés (ILO) “Pér shérbimet e
punésimit, C 88, 1948”.

Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.5899, daté 1.10.2008 té Presidentit té Republikés sé Shqipérise,
Bamir Topi

KONVENTA E SHERBIMIT TE PUNESIMIT C88, 1948

Konventa pér Organizatén e Shérbimit té Punésimit (Shénim.Data e hyrjes né fuqi:
10.8.1950)

Konventa: C88

Vendi: San Francisko

Sesioni i Konferencés:31

Data e miratimit:9.7.1948

Klasifikimi i subjektit: Shérbime punésimi-vendosje né puné

Subjekti: Politikat dhe nxitja e punésimit

Shih ratifikimet e késaj Konvente

Konferenca e Pérgjithshme e Organizatés Ndérkombétare té Punés,

organizuar né San Francisko nga organi drejtues i Zyrés Ndérkombétare té Punés né
Sesionin e saj té tridhjeté e njé mé 17 gershor 1948; dhe

pasi ka vendosur mbi miratimin e disa propozimeve né lidhje me organizimin e shérbimit
té punésimit, té pérfshira né pikén e katért té axhendés sé sesionit; dhe

pasi ka pércaktuar gé kéto propozime té marrin formén e njé konvente ndérkombétare,

miraton sot mé nénté gershor té vitit njé mijé e néntéqgind e dyzet e teté Konventén e
méposhtme, e cila njihet si Konventa e Shérbimit té Punésimit, 1948

Neni 1

1. Cdo anétar i Organizatés Ndérkombétare té Punés, pér té cilét kjo Konventé éshté né



fuqi, ruan ose siguron ekzistencén e njé shérbimi falas té punésimit publik.

2. Detyra themelore e shérbimit té& punésimit, né bashképunim me organe té tjera publike
apo private té interesuara, &shté sigurimi sipas nevojés i organizimit mé t& miré té mundshém té
tregut té punésimit si pjesé pérbérése e programit kombétar pér arritjen dhe ruajtjen e punésimit té
ploté, si dhe zhvillimit dhe pérdorimit té& burimeve produktive.

Neni 2

Shérbimi i punésimit pérbéhet nga njé sistem kombétar zyrash té punésimit nén drejtimin
e njé autoriteti kombétar.

Neni 3

1. Sistemi pérfshin njé rrjet zyrash lokale dhe sipas rastit, edhe zyra rajonale, té
mjaftueshme né numér pér té operuar né ¢do zoné gjeografike té vendit dhe me vendnndodhje té
favorshme pér punédhénésin dhe punémarrésit.

2. Organizimi i rrjetit:

a) rishikohet:

i) sa heré gé ndodhin ndryshime té réndésishme, né shpérndarjen e aktivitetit ekonomik
dhe fuqgisé punétore; dhe

ii) sa heré gé autoriteti kompetent e shikon té arsyeshme rishikimin pér té vlerésuar
pérvojén e fituar gjaté njé periudhe té operimit eksperimental; dhe

b) kur rishikime té tilla e b&jné rishqyrtimin té nevojshém.

Neni 4

1. Masat e pérshtatshme merren népérmjet komiteteve késhilluese pér bashképunimin e
pérfagésuesve té punédhénésve dhe punémarrésve né organizimin dhe operimin e shérbimit té
punésimit dhe né zhvillimin e politikave té shérbimit t& punésimit.

2. K&to masa parashikohen pér njé ose mé shumé komitete késhilluese kombétare dhe
sipas nevojés pér komitetet rajonale dhe lokale.

3. Pérfagésuesit e punédhénésve dhe punémarrésve né kéto komitete emérohen né bazé té
njé numri té€ barabarté pas njé konsultimi me organizatat pérfagésuese té punédhénésve dhe
punémarrésve, atje ku kéto organizata ekzistojné.

Neni 5

Politika e pérgjithshme e shérbimit t& punésimit, pérsa i pérket dérgimit té punétoréve né
vende té mundshme pune, do té zhvillohet pas konsultimit t& pérfagésuesve té punédhénésve dhe
punémarrésve népérmijet komiteteve késhilluese té parashikuara né nenin 4.

Neni 6

Shérbimi i punésimit do té jeté i organizuar né ményré qé té sigurojé rekrutim dhe
vendpunésim efektiv dhe pér kété géllim:

a) do té ndihmojé punémarrésin pér té gjetur punésim té pérshtatshém dhe punédhénésit
pér té gjetur punétoré té pérshtatshém, dhe mé specifikisht:

i) do té regjistrojé aplikues pér punésim, do té mbajé shénime mbi kualifikimet e tyre
profesionale, pérvojén dhe preferencat, do t’i intervistojé ata pér punésim, do té vlerésojé nése
kapacitetet e tyre fizike dhe profesionale jané t€ nevojshme dhe do t’i ndihmojé sipas rastit né
sigurimin e késhillimit, kualifikimit apo rikualifikimit profesional;



ii) do té sigurojé nga punédhénésit informacion té sakté mbi vendet e lira té punés té
shpallura prej tyre né zyrat e shérbimit dhe kérkesat gé duhet té plotésohen nga punémarrésit e
mundshém;

iii) do t’i referohet aplikuesve t€ mundshém pér punésim, me aftési té pérshtatshme dhe
kapacitet fizik;

iv) do t’i referohet aplikuesit dhe vendet e lira té punés nga njé zyré punésimi né tjetrén,
né rastet kur aplikuesit nuk mund té vendosen né vende té pérshtatshme ose kur vendet e lira té
punés nuk mund té plotésohen né ményré té pérshtatshme nga zyra e paré, ose né raste kur
rrethana té tjera kushtézojné njé veprim té tillé;

b) do té ndérmarré masat e duhura:

i) pér té lehtésuar lévizshmériné profesionale, me géllim pérshtatjen e ofertés sé punés me
mundésité e punésimit né profesione té ndryshme;

i) pér té lehtésuar lévizjen gjeografike, me géllim ndihmesén e l8vizjes sé punémarrésve
né zona me mundési punésimi té pérshtatshme;

iii) pér té lehtésuar transferimin e pérkohshém té punétoréve nga njéra zoné né tjetrén si
njé ményré pér té plotésuar mospérshtatjet e ofertés ose kérkesés sé pérkohshme lokale pér
punétorét;

iv) pér té lehtésuar ¢do lévizje té punétoréve nga njéri vend né tjetrin, té cilat mund té
jené miratuar nga geverité pérkatése;

c) do té mbledhé dhe analizojé, né bashképunim sipas nevojés me autoritete té tjera dhe
me sindikata e drejtori, informacionin mé té ploté t&¢ mundshém mbi situatén e tregut té punés dhe
ecuriné e tij t& mundshme si né nivel kombétar, ashtu edhe né bazé té llojeve té ndryshme té
industrisé, profesioneve dhe zonave, dhe t’ua béjé té njohura né ményré sistematike dhe té shpejté
kété informacion autoriteteve publike, organizatave pérkatése té& punédhénésve dhe
punémarrésve, si dhe publikut né pérgjithési;

d) do té bashképunojé né administrimin e sigurimeve té papunésisé dhe asistenceés, si dhe
né marrjen e masave té tjera qé kané pér géllim zbutjen e papunésisé; dhe

e) do té ndihmojé sipas nevojés, organe té tjera publike dhe private né fushén e
planifikimit social dhe ekonomik, pér té siguruar njé situaté té favorshme punésimi.

Neni 7

Do té merren masa:

a) pér té lehtésuar brenda zyrave té ndryshme té punésimit ndarjen sipas profesioneve dhe
fushave, si p.sh. bujgési dhe ¢do fushé tjetér né té cilén njé ndarje e tillé mund té jeté e dobishme;
dhe

b) pér té plotésuar nevojat e kategorive té vecanta té aplikuesve pér punésim, p.sh.
personat me aftési té kufizuar.

Neni 8

Né kuadér té punésimit dhe shérbimeve késhilluese profesionale, do t& ndérmerren dhe
zhvillohen masa té vecanta pér té miturit.

Neni 9

1. Stafi i shérbimit t& punésimit do té pérbéhet nga népunés publiké, statusi dhe kushtet e
shérbimit té té ciléve jané té pavarura nga ndryshimet e geverive dhe ndikimet e gabuara té



jashtme dhe té kushtézuara nga nevojat e shérbimit, duke siguruar punésim té géndrueshém.

2. Né varési té kushteve té rekrutimit né shérbimin publik, té cilat mund té jené
pércaktuar né ligjet dhe rregulloret kombétare, stafi i shérbimit té punésimit rekrutohet mbi bazén
e vetme té kualifikimeve pér té pérmbushur detyrat pérkatése.

3. Ményra pér vértetimin e kétyre kualifikimeve pércaktohet nga autoriteti kompetent.

4. Stafi i shérbimit té punésimit do té kualifikohet né shkallén e mjaftueshme pér
pérmbushjen e detyrave pérkatése.

Neni 10

Shérbimi i punésimit dhe autoritetet e tjera publike, né bashképunim me organizatat e
punédhénésve dhe punémarrésve, si dhe organet e tjera té interesuara, do té marrin té gjitha masat
sipas nevojés, pér té nxitur shfrytézimin e ploté té kapaciteteve té shérbimit t& punésimit nga
punémarrésit dhe punédhénésit mbi baza vullnetare.

Neni 11

Autoritetet kompetente do té& marrin masa té nevojshme pér té siguruar njé bashképunim
efikas ndérmjet shérbimit t& punésimit publik dhe agjencive private té punésimit jo mbi bazén e
pérfitimit.

Neni 12

1. Né rastin e njé anétari, territori i té cilit pérfshin zona t¢ médha ku, pér arsye té
mungesés sé dendésisé sé popullsisé ose nivelit té€ zhvillimit t&€ zonés, autoriteti kompetent e
konsideron jopraktike zbatimin e dispozitave té késaj Konvente, atéheré autoriteti mund té
pérjashtojé zona té tilla nga zbatimi i Konventés né pérgjithési ose me pérjashtime té tilla qé sipas
nevojés u pérkasin sipérmarrjeve apo profesioneve.

2. Cdo anétar do té tregojé raportin e tij té paré vjetor né zbatim té késaj Konvente, té
paragitur né bazé té nenit 22 té Kushtetutés sé Organizatés Ndérkombétare té Punés, fushat né té
cilat ai propozon té térhiget nga dispozitat e nenit ekzistues dhe do té japé arsyet pér té cilat béhen
térhegjet né fjalé; pas datés sé raportit té paré vjetor, asnjé anétar nuk do té térhiget nga dispozitat
e nenit ekzistues, pérvec fushave té pércaktuar si té tilla.

3. Cdo anétar gé térhiget nga dispozitat e nenit ekzistues do té tregojé né raportet vjetore
pasardhése fushat né t€ cilat ai refuzon té drejtén pér t’u térhequr sipas dispozitave té nenit
ekzistues.

Neni 13

1. Pérsa i pérket territoreve té pérmendura né nenin 35 té Kushtetutés sé Organizatés
Ndérkombétare té Punés, amenduar nga Kushtetuta e Instrumentit t8 Amendimit té Organizatés
Ndérkombétare té Punés 1946, té cilat jané té ndryshme nga territoret e pérmendura né paragrafét
4 dhe 5 té nenit né fjalé té amenduar né kété ményré, ¢cdo anétar i Organizatés, i cili ratifikon kété
Konventé, do t’i komunikojé Drejtorit t€ Pérgjithshém t& Zyrés Ndérkombétare té€ Punés sa mé
shpejt qé té jeté e mundur pas ratifikimit, njé deklaraté, ku té deklarojé:

a) zonat né té cilat ai ndérmerr té zbatojé dispozitat e Konventés pa ndryshime;

b) zonat né té cilat ai ndérmerr té zbatojé dispozitat e Konventés kundrejt ndryshimeve,
bashké me detajet e ndryshimeve né fjalg;

C) zonat né té cilat Konventa éshté e pazbatueshme dhe né raste té tilla fushat né té cilat
ajo éshté e pazbatueshme.

d) zonat pér té cilat ai rezervon vendimin.



2. Sipérmarrjet e pérmendura né nénparagrafét a dhe b té paragrafit 1 t& kétij neni do té
¢mohen si pjesé pérbérése e ratifikimit dne kané fuginé e tij.

3. Me ané té njé deklarate vijuese, ¢do anétar né ¢cdo kohé mund té anulojé térésisht ose
pjesérisht ¢cdo vérejtje té béré né deklaratén fillestare, duke u mbéshtetur né nénparagrafét “b” dhe
“c” ose “d” t€ paragrafit 1 t& kétij neni.

4. Né pérputhje me dispozitat e nenit 16, ¢cdo anétar, né ¢cdo kohé kur Konventa i
nénshtrohet zgjidhjes, mund t’i parages€ Drejtorit t€ Pérgjithshém njé deklaraté né té€ cilén
ndryshohen kushtet e ndonjé deklarate t¢ méparshme dhe deklarohet situata ekzistuese né zonat

né fjalé.
Neni 14

1. Kur subjekti i késaj Konvente pérfshihet né kompetencat vetégeverisése té€ ndonjé
territori jo metropolitan, anétari pérgjegjés pér marrédhéniet ndérkombétare té atij territori, duke
réné dakord me pushtetin lokal, mund té njoftojé  Drejtorin e Pérgjithshém té Zyrés
Ndérkombétare té Punés me ané té njé deklarate ku pranohen né emér té territorit detyrimet e
Konventés.

2. Njé deklaraté ku pranohen detyrimet e késaj Konvente mund t’i komunikohet Drejtorit
té Pérgjithshém té Zyrés Ndérkombétare té Punés:

a) nga dy ose mé shumé anétaré té& Organizatés né lidhje me cdo territor, i cili ndodhet
nén autoritetin e tyre té pérbashkét; ose

b) nga ¢do autoritet ndérkombétar pérgjegjés pér administrimin e ndonjé territori, né bazé
té Kartés sé Kombeve té Bashkuara ose ndryshe, né lidhje me ¢do territor té tillé.

3. Deklaratat e komunikuara Drejtorit té Pérgjithshém té Zyrés Ndérkombétare té€ Punés
né pérputhje me paragrafét paraprirés té kétij neni do té tregojné nése dispozitat e késaj Konvente
do té zbatohen né territorin né fjalé pa ndryshim ose amendime; kur deklarata tregon se dispozitat
e Konventés do té zbatohen me amendime, paragiten detajet e amendimeve pérkatése.

4. Me ané té njé deklarate pasuese, anétari, anétarét ose autoriteti ndérkombétar né fjalé,
né ¢do kohé mund té refuzojé térésisht ose pjesérisht té drejtén pér térhegje nga ¢cdo amendim té
specifikuar né ¢do deklaraté t& méparshnme.

5. N& pérputhje me dispozitat e nenit 17, anétari, anétarét ose autoriteti ndérkombétar né
fjalé, né ¢do kohé né té cilén kjo Konventé i nénshtrohet zgjidhjes, mund té njoftojé Drejtorin e
Pérgjithshém me ané té njé deklarate, ku modifikohet ¢cdo aspekt i kushteve té njé deklarate té
méparshme dhe deklarohet situata ekzistuese pérsa i pérket zbatimit té Konventés.

Neni 15

Ratifikimet e méparshme té késaj Konvente i komunikohen Drejtorit té Pérgjithshém té
Zyrés Ndérkombétare té Punés pér regjistrim.

Neni 16

1. Kjo Konventé do té jeté detyruese vetém mbi ata anétaré té Organizatés
Ndérkombétare t& Punés ratifikimet e té ciléve jané regjistruar prané Drejtorit té Pérgjithshém.

2. Konventa hyn né fugi 12 (dymbédhjeté) muaj pas datés né té cilén ratifikimet e dy
anétaréve jané regjistruar prané Drejtorit t€ Pérgjithshém.

3. Pas késaj, kjo Konventé hyn né fugi pér ¢do anétar 12 (dymbédhjeté) muaj pas datés né
té cilén éshté regjistruar ratifikimi pérkatés.



Neni 17

1. Pasi té kené kaluar dhjeté vjet nga data né té cilén Konventa ka hyré né fugi, njé anétar
i cili ka ratifikuar kété Konventé mund ta shpallé até té pavlefshme me ané té njé akti komunikuar
Drejtorit t& Pérgjithshém té Zyrés Ndérkombétare t€ Punés pér regjistrim. Kjo zgjidhje e
Konventés nuk do té keté fuqgi deri né njé vit pas datés sé regjistrimit.

2. Cdo anétar i cili ka ratifikuar kété Konventé dhe gé brenda vitit gé pason mbarimin e
periudhés dhjetévjecare té pérmendur né paragrafin paraprirés, nuk ka ushtruar té drejtén pér
zgjidhjen e marréveshjes té parashikuar né kété nen, ka detyrim ligjor pér njé periudhé tjetér
dhjetévjecare dhe pas késaj, mund ta shpallé kété Konventé té pavlefshme pas mbarimit té
periudhés dhjetévjecare sipas kushteve té parashikuara né kété nen.

Neni 18

1. Drejtori i Pérgjithshém i Zyrés Ndérkombétare té Punés njofton té gjithé anétarét e
Organizatés Ndérkombétare t& Punés né lidhje me regjistrimet e té gjitha ratifikimeve,
deklarimeve dhe zgjidhjeve té marréveshjes té komunikuara atij nga ana e anétaréve té
Organizatés.

2. Né njoftimin e anétaréve t& Organizatés mbi regjistrimin e ratifikimit té dyté, Drejtori i
Pérgjithshém u térheq vémendjen anétaréve té Organizatés né lidhje me datén né té cilén
Konventa hyn né fuqi.

Neni 19

Né pérputhje me nenin 102 té Kartés sé Kombeve té Bashkuara, Drejtori i Pérgjithshém i
Organizatés Ndérkombétare té Punés i komunikon Sekretarit t€ Pérgjithshém té Kombeve té
Bashkuar a pér regjistrim detajet e ¢do ratifikimi, deklarimi, dhe akti zgjidhjeje té regjistruar prej
tij né pérputhje me dispozitat e neneve paraprirés.

Neni 20

Kur organi drejtues i Zyrés Ndérkombétare té Punés e ¢mon té arsyeshme, ai i paraget
Konferencés sé Pérgjithshme njé raport mbi ecuriné e késaj Konvente dhe shqyrton preferencén e
vendosjes né axhendén e konferencés té céshtjes sé risihikimit t¢ Konventés pjesérisht ose né
térési.

Neni 21

1. Konferenca mund té miratojé njé konventé té re, gé rishikon kété Konventé pjesérisht
ose né térési, nése Konventa e re nuk parashikon ndryshe, atéheré:

a) ratifikimi nga njé anétar i konventés sé re té rishikuar nénkupton ipso jure zgjidhjen e
menjéhershme té késaj Konvente, pavarésisht nga dispozitat e nenit 17 té mésipérm, né momentin
kur konventa e re e rishikuar hyn né fuqi;

b) nga data kur Konventa e re e rishikuar hyn né fuqgi, kjo Konventé nuk mund té
ratifikohet mé nga anétarét.

2. Kjo Konventé mbetet né ¢do rast né fuqgi né formén dhe pérmbajtjen e saj aktuale pér
ata anétaré té cilét e kané ratifikuar até, por nuk kané ratifikuar Konventén e rishikuar.

Neni 22



Versionet né gjuhén angleze dhe frénge té tekstit té késaj Konvente jané njélloj té
barasvlefshme.



